IS-SAHHA TAL-BNIEDEM PARTI MILL-EKOLOGIJA

Diskors fi tmiem il-Konferenza “Laudato Si: Mid-Dokument ghall-Azzjoni” organizzata mill-
Kummissjoni Interdjocesana Ambjent
Sala tal-Kurja ta’ I-Isqof, il-Belt Victoria — Is-Sibt 5 ta’ Dicembru 2015

1.

L-Enc¢iklika Laudato Si hija sejha sabiex inhossuna parti mill-holgien fit-tishih ta’
ekologija integrali fejn kollox hu marbut flimkien u fejn 1-izvilupp tal-bniedem hu marbut
mal-kura tad-dinja, id-dar komuni tieghu. L-ambjent uman u l-ambjent naturali huma
marbuta flimkien, u “ma nistghux naffrontaw tajjeb it-tahsir ambjentali, jekk ma naghtux
kas tal-kawzi li gejjin mit-tahsir uman u socjali” (48). Ghaldagstant, l-enciklika tqieghed
il-kwistjoni ambjentali fix-xibka tar-relazzjonijiet umani u tar-responsabbilta li ghandu 1-
bniedem lejn kull mahluq. Fil-fatt, “attitudni tassew ekologika trid dejjem issir izjed
attitudni socjali, li ghandha ddahhal id-diskors dwar il-gustizzja fid-diskussjonijiet dwar
l-ambjent, biex nistghu naghtu widen kemm ghall-karba tal-art u kemm ghall-karba tal-

fogra” (49).

Sfida c¢entrali 1i ghandna quddiemna hija propju dik li bhala bnedmin naghrfu li “afna
m’ahniex Alla” (67). Fid-dawl tar-rakkonti mzewqa b’simbolizmu gawwi li nsibu fil-
Genesi — jghidilna 1-Papa — “diga hemm il-konvinzjoni li ged inhossu llum: li kollox hu
marbut ma’ xulxin, u li [-harsien awtentiku tal-istess hajjitna u tar-relazzjonijiet taghna
man-natura ma nistghux nifirduh mill-imhabba tal-ahwa, mill-gustizzja u I-fedelta fil-
konfront tal-ohrajn” (70). L-impenn ghall-ghozZa tad-dar komuni hu espressjoni tal-
impenn li I-bniedem ihoss sabiex ihares u jghozz lil huh: “I-ghozza tan-natura hi parti
minn stil ta’ hajja li jimplika hila li nghixu flimkien u komunjoni” (228).

Ghalhekk dan id-dokument hu kontribut siewi ghall-Knisja u ghall-gnus ghaliex ikellem
lill-qalb tal-bniedem huwa u joffri kritika qawwija ghal dak l-antropocentrizmu modern
ikkaratterizzat mir-relattivizmu prattiku 1i jaghmel tant dannu lill-ambjent naturali u
uman. Kif jigi osservat, “meta fl-istess realta taghna ma naghrfux il-valur ta’ min hu fqir,
ta’ embriju uman, ta’ persuna b’dizabbilta — biex insemmi biss xi ezempji —, difficli
mbaghad ikollna I-hila nisimghu I-karba tan-natura nfisha. Kollox hu marbut flimkien.
Jekk il-bniedem jiddikjara ruhu awtonomu mir-realta u jhossu hakkiem assolut taghha, I-
istess bazi tal-eZistenza tieghu titmermer, ghax flok jaqdi sehmu bhala koperatur ma’
Alla fil-hidma tal-holgien, il-bniedem igieghed lilu nnifsu flok Alla u jispicca biex iqajjem
irvell fin-natura™ (117).

Fid-dawl ta’ dan, inhoss li 1-Enciklika turina li biex inwiegbu ghall-isfidi ambjentali
jehtieg li ngharblu lilna nfusna u nilqghu f’din il-krizi attwali sejha ghall-konverzjoni:
“jekk id-dezerti esterni fid-dinja qed jizdiedu, ghax id-dezerti interni saru tant kbar, il-
krizi ekologika hi sejha ghal konverzjoni gawwija go fina” (217). Fost 1-ohrajn din il-
konverzjoni titlob 1i kull min ghandu f’idejh 1-gharfien moghti mill-mezzi li toffri x-
xjenza moderna, jaghraf juzah ghall-gadi ta’ hutu I-bnedmin u mhux biex jishaq fughom.
[I-Papa jinnota li I-bniedem tal-lum mhux edukat bizzejjed biex juza tajjeb il-poter li
ghandu f’idejh. Filwaqt li 1-protokolli u certi legislazzjonijiet jistghu jidhru li minn barra
ged jikkontrollaw kontra l-abbuzi, jibga’ I-fatt li 1-bniedem huwa “sajjem minn etika
bizzejjed b’sahhitha, b’kultura u spiritwalita li tabilhaqq jaghtuh limitu u jzommuh fil-
hakma cara tieghu nnifsu” (105).



5.

Inhoss 1i din 1-isfida tal-ambjent naturali u uman tolqot l-aspett tas-sahha tac-¢ittadini ta’
pajjizna. Jehtieg li mhux biss inaqqsu t-tniggis tal-arja naturali li taghmel hsara lill-hajja
tal-bniedem,! imma wkoll it-tingis tal-arja umana t°dak 1i ghandu x’jagsam mas-sahha
tal-individwi. Biex dan isehh, jehtieg ikollna I-kuragg insejhu b’isimhom certi
atteggjamenti u mekkanizmi li jmorru kontra 1-gustizzja b’dannu ghal dawk 1i huma 1-
aktar vulnerabbli fis-so¢jeta, fosthom il-bniedem marid. Sabiex inkunu nistghu nkomplu
naghmlu passi konkreti ghat-titjib tal-ambjent u tas-sahha tal-bniedem, irridu nohorgu
minn dak li hu “politikament korrett” biex nippurifikaw u niggieldu kull forma ta’ abbuz
u sfruttament tal-persuni. Kif naqraw fil-Laudato Si, “diga ilna bizzejjed sejrin lura
moralment, nilaghbu bl-etika, bit-tjieba, bil-fidi, bl-onesta, u issa wasal il-mument [i
naghrfu li din is-superficjalita allegra ftit li xejn switilna” (229). Kif awgura 1-Papa
Frangisku fil-Messagg li baghat lill-Konferenza tal-Cop12 1i saret dawn il-jiem f’Parigi,
id-dinja ghandha bzonn ta’ ftehim dwar il-klima li jkun iserrah fuq il-prin¢ipji tas-
solidarjeta, tal-gustizzja, tal-ekwita u tat-tishib, li jimmira biex jilhaq tliet ghanijiet
marbuta ma’ xulxin: inaqqas l-impatt tat-tibdil tal-klima, jehodha kontra I-faqar, u jgib ’il
quddiem id-dinjita tal-bniedem. Fi kliem il-Papa, ikun tragiku jekk l-interessi partikulari
jigu qabel il-gid komuni.

F’isem ekologija integrali i thares lejn l-izvilupp shih ta’ kull bniedem u tal-bnedmin
kollha, insejjah ghat-temma ta’ pratti¢i fil-qasam tas-sahha li ghandhom xamma ta’
diskriminazzjoni ingusta, fejn min jiflah ekonomikament jigi ppreferut fuq min hu fqir.
Gieli jasluli Imenti minn pazjenti li jingdew bis-servizz tas-sahha li joffri I-Istat fl-
isptarijiet tieghu li xi whud fil-professjoni medika ma jimpurtahomx mill-pazjent fih
innifsu imma skont kemm il-pazjent ikun lest li jaghmel donazzjonijiet minn taht. Mhux
qed nirreferi ghas-sistema, imma ghal pratti¢i dannuzi mhaddma minn xi individwi. Kull
professjonist, u wisq aktar min hu sostnut mill-fondi pubbli¢i, li ghandu I-poter tal-
gharfien u tat-teknika medika, huwa responsabbli li jpoggi I-hila tieghu ghas-servizz ta’
kull persuna minghajr ma johloq skala ta’ preferenza msejsa fuq il-karti tal-flus tal-
pazjent aktar milli fuq il-karta tal-analizi dwar il-kundizzjoni ta’ sahhtu. Ghal
professjonist Nisrani, din hija esigenza tal-kmandament tal-imhabba: hu kmand tal-Mule;j
li jhobb lill-proxxmu tieghu, lill-pazjenti kollha tieghu, u jhobbhom bhala hutu. Din “/-
imhabba ta’ bejn [-ahwa tista’ biss tkun b’xejn, ma tista’ qatt tkun kumpens ghal dawk [i
Jjwettaq l-iehor, lanqgas xi hlas minn qabel ghal dak li nittamaw i jaghmel” (228).

Il-qasam tas-sahha mhuwiex mifrud mid-diskors ekologiku, ghaliex is-safha tigi garantita
minn kemm kull bniedem 1hossu responsabbli ghall-iehor, u fil-kaz 1i ged insemmu, minn
kemm kull min jahdem f’dan il-qasam tant delikat ikollu dik “/-attenzjoni serena’ 1i jghix
kull mument li fih jiltaga’ mal-bniedem marid li ghandu quddiemu bhala “don divin i
ghandu jinghax fil-milja tieghu” (226). Dan fuq l-ezempju ta’ Kristu li “kien jaf ikun
prezenti b’mod shih ghal kull bniedem u ghal kull hlejqa” (226). Fil-bniedem marid, il-
persuna b’sahhitha ghandha thoss is-sejha li taghtih il-kura mehtiega, i tkun qrib tieghu.

L-Enciklika ssemmi t-trig i¢-ckejkna ta’ Santa Tereza tal-Bambin Gesu bhalma ezempju
konkret “biex ma nitilfux l-opportunita ta’ kelma gentili, ta’ thissima, ta’ kull gest ckejken
li jizra’ I-paci u I-hbiberija. Ekologija integrali hi maghmula wkoll minn gesti semplici
ta’ kuljum li fihom inkissru I-logika tal-vjolenza, tal-abbuz, I-egoizmu’ (230).

! Skont il-European Environment Agency, fis-sena 2012 kien hemm 202 imwiet prematuri minhabba t-tingis tal-

arja. Ara http://www.timesofmalta.com/articles/view/20151202/local/220-deaths-from-air-pollution-in-one-
year.594216.

8. Jalla s-sejha li jaghmlilna 1-Papa Frangisku fil-Laudato Si, u 1-Gublew tal-Hniena li
dalwagqt ser jiftah, ikunu ghalina mumenti gawwija biex b’qalbna kollha nikkonvertu lejn
“il-Vangelu tal-Holgien” 1i jghanni 1-hniena ghal dejjem ta’ Alla (ara Salm 136:5-9).2

2 “Questa conversione del cuore al ‘vangelo della creazione’ comporta che facciamo nostro e ci rendiamo
interpreti del grido per la dignita umana, che si eleva soprattutto dai piu poveri ed esclusi, come molte volte
sono le persone ammalate e i sofferenti. Nell’imminenza ormai del Giubileo della Misericordia, questo grido
possa trovare eco sincera nei nostri cuori, cosicché anche nell’esercizio delle opere di misericordia, corporale e
spirituale, secondo le diverse responsabilita a ciascuno affidate, possiamo accogliere il dono della grazia di
Dio, mentre noi stessi ci rendiamo ‘canali’ e testimoni della misericordia” (FRANCESCO, Udienza ai
partecipanti alla Conferenza Internazionale promossa dal Pontificio Consiglio per gli Operatori Sanitari, 19
novembre 2015).



